З А П И С Н И К

од триесет и седмата седница на Советот на Општина Богданци, 

одржана на 29.10.2015 година во салата на Советот на општина Богданци со почеток во 14.30 часот

Седницата ја отвори и со неа раководеше Блаже Шапов, Претседател на Советот на општина Богданци.
Од вкупно 11 (единаесет) советници, на седницата беа присутни 9 (девет) члена на Советот на општина Богданци, и тоа: Блаже Шапов - претседател, Стојан Воданов, Никола Стратров, Риса Бејкова, Сузана Мандалова, Ристо Киров, Ристо Енџекчев, Борис Ванчев и Кристијан Тодоров. Отсутни беа Катерина Чрчева и Душко Енџекчев.
За записничар на седницата беше одредена Венера Зелева од општинската администрација.

Претседателот на Советот констатираше дека има кворум за работа и дека Советот може полноправно да одлучува и најпрво отвори расправа по записникот од триесет и шесттата седница.
Бидејќи никој не се јави за збор се премина на гласање по записникот од триесет и шесттата седница. Записникот се усвои со 9 (девет) гласа „За“. 
Потоа се премина на усвојување на предложениот

ДНЕВЕН РЕД
1. Квартален извештај за извршување на буџетот на Општина Богданци за периодот од јули-септември 2015 година; 
2. Разгледување на  доставени извештаи од контрола на материјалното и финансиското работење на ООУ „Петар Мусев“-Богданци за 2013 година;
3. Предлог-Одлука за усвојување на Стратегија за рурален развој на Општина Богданци 2015-2020;
4. Нацрт-Одлука за комунален ред и мерки за нејзино спроведување во општина Богданци; 
5. Предлог-Одлука за утврдување на Нацрт-измена и дополнување на Урбанистички план вон населено место за изградба на Откупно-дисктрибутивни центри за свежо овошје и зеленчук, производство и дистрибуција во м.в. Горни чаир во КО Богданци вон град, Општина Богданци;
6. Предлог-Одлука за утврдување на Нацрт-Урбанистички план вон населено место, Богданци локалитет Барта, за намена Г2, Г3, Г4-производство, дистрибуција и сервиси-индустриска зона, Општина Богданци;
7. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти и за донесување на урбанистичко планска документација со која ќе се изврши промена на трасата на сообраќајната инфраструктура (КП бр. 8775/2);
8. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти и за донесување на урбанистичко планска документација со која ќе се изврши промена на трасата на сообраќајната инфраструктура (КП бр. 10808);
9. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти и за донесување на урбанистичко планска документација со која ќе се изврши промена на трасата на сообраќајната инфраструктура (КП бр. 8940);
10. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти (КП бр. 11178 и 11182);
11. Разгледување на Годишен извештај за работата и постигнатите резултати на ЈОУДГ „Коста Поп-Ристов Делчев“-Богданци за учебната 2014/2015 година;
12. Разгледување на Годишна програма за работа на ЈОУДГ „Коста Поп-Ристов Делчев“ -Богданци за учебната 2015/16;
13. Предлог-Решение за формирање на Координативен одбор за следење на спроведување на стратешките документи на Општина Богданци и именување на членови во истиот;

14. Предлог-Решение за разрешување и именување на членови на Училишниот одбор на ООУ „Кирил и Методиј“-Стојаково;

15. Предлог-Решение формирање на Комисија за утврдување Предлог – Програма за работа на Советот на Општина Богданци за 2016 година;
16. Советнички прашања.
Претседателот на Советот истакна дека материјалите по предложениот Дневен ред им се доставени со решението за свикување на седницата. 
Претседателот на Советот отвори расправа по предложениот дневен ред.  
За збор се јави Ристо Енџекчев кој побара точка 4 од предложениот дневен ред да биде точка 15, а останатите точки да се подместат за една понапред. 
Бидејќи никој друг не се јави за збор, Претседателот го стави предлогот за измена на радоследот на дневниот ред на усвојување. Предлогот се усвои со 9 (девет) гласа „За“.
Потоа се предмина на усвојување на предложениот дневен ред со веќе усвоениот предлог. Дневниот ред се усвои со 9 (девет) гласа „За“.
Потоа се премина на работа по усвоениот Дневен ред.
1. Квартален извештај за извршување на буџетот на Општина Богданци за периодот од јули-септември 2015 година; 
2. Разгледување на  доставени извештаи од контрола на материјалното и финансиското работење на ООУ „Петар Мусев“-Богданци за 2013 година;
3. Предлог-Одлука за усвојување на Стратегија за рурален развој на Општина Богданци 2015-2020;
4. Предлог-Одлука за утврдување на Нацрт-измена и дополнување на Урбанистички план вон населено место за изградба на Откупно-дисктрибутивни центри за свежо овошје и зеленчук, производство и дистрибуција во м.в. Горни чаир во КО Богданци вон град, Општина Богданци;
5. Предлог-Одлука за утврдување на Нацрт-Урбанистички план вон населено место, Богданци локалитет Барта, за намена Г2, Г3, Г4-производство, дистрибуција и сервиси-индустриска зона, Општина Богданци;
6. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти и за донесување на урбанистичко планска документација со која ќе се изврши промена на трасата на сообраќајната инфраструктура (КП бр. 8775/2);
7. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти и за донесување на урбанистичко планска документација со која ќе се изврши промена на трасата на сообраќајната инфраструктура (КП бр. 10808);
8. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти и за донесување на урбанистичко планска документација со која ќе се изврши промена на трасата на сообраќајната инфраструктура (КП бр. 8940);
9. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградените објекти (КП бр. 11178 и 11182);
10. Разгледување на Годишен извештај за работата и постигнатите резултати на ЈОУДГ „Коста Поп-Ристов Делчев“-Богданци за учебната 2014/2015 година;
11. Разгледување на Годишна програма за работа на ЈОУДГ „Коста Поп-Ристов Делчев“ -Богданци за учебната 2015/2016;
12. Предлог-Решение за формирање на Координативен одбор за следење на спроведување на стратешките документи на Општина Богданци и именување на членови во истиот;

13. Предлог-Решение за разрешување и именување на членови на Училишниот одбор на ООУ „Кирил и Методиј“-Стојаково;

14. Предлог-Решение формирање на Комисија за утврдување Предлог – Програма за работа на Советот на Општина Богданци за 2016 година;
15. Нацрт-Одлука за комунален ред и мерки за нејзино спроведување во општина Богданци; 
16. Советнички прашања. 
Точка 1. Квартален извештај за извршување на буџетот на Општина Богданци за периодот од јули-септемви 2015 година

Претседателот  отвори дискусија по предложениот квартален извештај и најпрво и даде збор на  Симона Савиќ од општинската администрација да даде образложение по истиот.
Збор зеде Симона Савиќ која даде детално образложение по предложениот квартален извештај.
За збор се јави Блаже Шапов кој праша за што се однесуваат  средствата на ставка 465 во висина од 1.394.000 денари. Тој истакна дека не треба да бидат задоволни со реализацијата на овој буџет, бидејќи платите на администарцијата изнесуваат 7.000.000 денари, а има помалку реализирани капитални приходи, од што се гледа дека се троши повеќе одколку што се прибира средства. Задолжувањето на општината е 6.000.000 денари од јануари до септември. Собирањето на приходите не е како што треба и има само 2% реализација на капиталните приходи.
Симона Савиќ кажа дека средствата од ставката 465 се во висина од 22.500 евра  и се уплатени за казна за цевководот.

Градоначалникот рече дека се работи за средства кои биле фактурирани два пати за иста работа со скип. Таа истакна дека реализацијата на буџетот не е за пофалба, а задолжувањето е оправдано бидејќи се инвестира во јавното осветлување и изградба на улици. Во врска со блокираните сметки за фирмите рокот за наплата  е поминат и затоа се пуштени присилните наплати.
Ристо Енџекчев рече дека од една страна се реагира за опомените за фирмарини, а од друга страна се реагира зошто е мала наплатата на даноците. Во врска со задолжувањето, рече дека е континуирано во последните три години.
Борис Ванчев рече дека со програмата за изградба на улици се дадени приоритети за повеќе улици, а и други приоритети, како што е атмосферската канализација кај „Бреботекс“ и реално има многу граѓани кои неможат да си влезат дома и имаат потреба од асфалтирање на улици и затоа смета дека сите се приоритетни, а не само тие кои се направени сега. 
Ристо Киров смета дека правењето на улиците е во ред и дека Советниците треба да ги запознаат граѓаните дека тие учествуваат во утврдувањето на тоа кои улици ќе се направат. Тој смета дека потребно е да се казни кој е одговорен за казната која е платена на Светска банка за изградбата на цевководот.
Стојан Воданов  рече дека реализацијата е мала, но сепак расходниот дел го прати приходниот. Поништувањето на тендерот од претходната година е причина зошто не се градеа улици  минатата година.

Никола Стратров  смета дека долгот ни се провлекува уште од претходниот мандат и што е направено со жардинериите кои беа набавени од претходниот Градоначалник.
Градоначалникот рече дека за да се утврди одговорност за нешто и некој треба да биде спроведена ревизија.

Кристијан Тодоров смета дека не треба да се трошат повеќе средства за ревизии, може да се видат сите документи во архивата и да се поднесе до јавното обвинителство.
Градоначалникот рече дека по спроведената ревизија во ЈПКД „Водовод“-Богданци биле доставени извештаите до јавното обвинителство но сеуште немало никаков одговор за преземање на активности. Во врска со жандермериите рече дека сите се распоредени некаде и сите се дадени на реверс.

Бидејќи никој друг не се јави за збор се премина на гласање по предложениот квартален извештај. 
Кварталниот извештај се усвои, со 5 (пет) гласа „За“ и  4 (четири) гласа „Воздржан“ (Блаже Шапов, Борис Ванчев, Риса Бејкова и Никола Стратров).
Точка 2. Разгледување на  доставени извештаи од контрола на материјалното и финансиското работење на ООУ „Петар Мусев“-Богданци за 2013 година
  Претседателот  отвори дискусија по доставените извештаи од ревизијата спроведена во ООУ „Петар Мусев“-Богданци за 2013 година и најпрво и даде збор на Соња Чулева претставник од ревизорската куќа која ја изврши ревизијата.

Збор зеде Соња Чулева која образложи дека согласно одлуката на Советот на општината е спроведена ревизијата на материјалното и финансиското работење во ООУ „Петар Мусев“-Богданци за 2013 година  и тоа на двете сметки 787-самофинансирачка и 903-буџетска. За сметката 787 ревизијата дава неповолно мислење бидејќи финансиските извештаи не ја прикажуваат реално и објективно во сите материјални аспекти, финансиската состојба и финансовиот резултат. За сметка 903 ревизијата се воздржува од давање на мислење поради тоа што не биле во можност да прибават достатни и соодветни ревизорски докази како основ за мислење.

Риса Бејкова  рече дека таа била директор пред дирекорот Здравко Иљачев и дека целата документација за пререгистрација на училиштето од Централно во општинско била завршена од нејзина страна и само требало да се достави до надлежните институции, но тоа не било завршено. Таа како советник била иницијатор за оваа ревизија.
Ристо Киров праша до кој треба да се достават овие извештаи за да се започне постапка за одговорност.
Соња Чулева рече дека нивната работа согласно Законот за ревизија завршува со доставувањето на извештаите, а Советот до кој ќе одлучи да ги достави останува во нивна надлежност.

Поради прекин на електрична енергија се прекина седницата на Советот и продолжението се закажа за ден 03.11.2015 година во 16 часот. 
Бр. 08-2079/1

29.10.2015 год.                                                                       Претседател
Богданци                                                             наСоветот на општина Богданци







            Блаже Шапов

